
GERMANIA

quam amicitias necesse est; nec implacabiles durant.

Luitur enim etiam homicidium certo armentorum ac

pecorum numero recipitque satisfactionem universa do

mus, utiliter in publicum, quia periculosiores sunt ini

micitiae juxta libertatem. Convictib us et hospitii s non

alia gens effusius indulget. quemcunque mortaliu m ar

cere tec to nefas liabetur; pro fortuna quisque appara

tis epulis excipit. quum defecere, qui modo hospes

 fuerat, monstrator hospitii et comes: proximam domum

non invitati adeunt, nec interest, pari humanitate acci

piuntur. Notum ignotumque, quantum ad jus hospitis,

 nemo discernit. Abeunti si quid proposcerit concedere

moris; et poscendi invicem eadem facilitas. Gaudent

muneribus; sed nec data imputant, nec acceptis obligan

 tur. victus inter hospites comis.

22 Statim e somno, quem plerumque in diem extra

hunt, lavantur, saepius calida, ut apud quos plurimum

 hiems occupat. Lauti cibum capiunt; separatae singulis

sedes et sua cuique mensa. Tum ad negotia, nec minus

saepe ad convivia procedunt armati. Diem noctemque

 continuare potando nulli probrum. crebrae, ut inter

vinolentos, rixae raro conviciis, saepius caede et vulne

ribus transiguntur. Sed de reconciliandis invicem ini

 micitiis et jungendis affinitatibus et adsciscendis princi

pibus, de pace denique ac bello plerumque in conviviis

consultant, tanquam nullo magis tempore aut ad sim

plices cogitationes pateat animus, aut ad magnas inca

lescat. Gens non astuta nec callida aperit adhuc se

creta pectoris licentia joci, ergo detecta et nuda omnium

 mens postera die retractatur, et salva utriusque tempo

ris j est. deliberant, dum fingere nesciunt; constituunt,

dum errare non possunt.


